
Eitemau Newyddion
Lefel: Mae’r dasg hon yn addas ar gyfer lefel Canolradd 
Mae sawl ffordd o ddefnyddio’r eitemau newyddion estynedig hyn.  
1. Gellir chwarae’r darn ddwywaith neu dair a gofyn i’r dysgwyr ateb y cwestiynau isod (wedi eu rhoi ar y bwrdd gwyn).
Sut mae’r tywydd wedi effeithio ar...
i.
De ddwyrain Lloegr

ii.
Canolbarth Cymru

iii.
Y gwasanaeth trênau

iv.
Maes awyr Heathrow

v.
Adelaide

vi.
Perth

vii.
Melbourne

viii.
Talaith Queensland


2.
Gellir chwarae’r darnau ddwywaith, heb gwestiynau a gofyn i bawb drafod mewn parau faint o ffeithiau maen nhw’n eu cofio, yna eu rhestru a’u trafod fel dosbarth.  
3.
Posibilrwydd arall yw rhannu’r dosbarth yn ddau grŵp; grŵp A i wrando ar yr eitem gyntaf, grŵp B i wrando ar yr ail eitem.   Yna, dod â phawb at ei gilydd, rhannu’n barau A/B i drafod manylion.
4.
Chwarae’r darn a dosbarthu’r sgript gyda bylchau (gw. isod).  Pawb i wirio’r atebion mewn parau.
Emyr Davies

Sgript

Mae eira trwm yn achosi problemau mawr yn Lloegr ar hyn o bryd, ac mae disgwyl y bydd y tywydd drwg yn effeithio ar Gymru gyfan erbyn heno.  Dyma’r eira tryma yn ne ddwyrain Lloegr ers un deg wyth mlynedd.  Mae’r heddlu wedi rhybuddio pobl i beidio â theithio, dim ond os bydd angen.  Mae nifer o ysgolion wedi cau yn barod, yn bennaf yng nghanolbarth Cymru, ac mae rhestr lawn o’r ysgolion hynny ar ein gwefan ni.  Dyw’r gwasanaeth trênau o Dde Cymru i Lundain ddim yn rhedeg, ac mae traffordd yr M25 wedi cau mewn mannau.  Does dim awyrennau’n hedfan i mewn nac allan o faes awyr Gatwick, ac mae llawer o hediadau allan o faes awyr Heathrow wedi cael eu canslo.   Yn ôl y swyddfa dywydd,  gallai’r tywydd drwg bara hyd ddiwedd yr wythnos.  Felly, y cyngor ydy:  Arhoswch gartre!
Newyddion tramor nesa, ac mae’r tywydd yn Awstralia’n achosi problemau mawr.   Mae’r tymheredd wedi codi i bedwar deg pum gradd selsiws yn Adelaide.  Ers pedwar diwrnod, mae’r gwres wedi bod yn uchel iawn, ac mae dros gant o bobl wedi marw oherwydd y tywydd poeth.  Dywedodd un papur newydd yn Perth fod y dail wedi disgyn o’r coed oherwydd y gwres.  Ym Melbourne, torrodd un orsaf bŵer i lawr, a doedd dim trydan mewn rhannau o’r ddinas.   Roedd pobl yn methu dod allan o lifftiau, trênau ac yn y blaen.  Yn ôl swyddfa dywydd Awstralia, gallai’r tywydd yma bara wythnosau eto.  Dywedodd llefarydd ar ran Cyngor Natur Talaith Queensland eu bod nhw’n poeni am fywyd gwyllt yr ardal, gan fod nifer o afonydd wedi sychu.  Maen nhw’n ofni bod hyn yn arwydd o gynhesu byd eang.

Sgript gyda bylchau

Mae eira trwm yn achosi problemau mawr yn Lloegr ar hyn o bryd, ac mae disgwyl y bydd y tywydd _______________ yn effeithio ar Gymru gyfan erbyn heno.  Dyma’r eira tryma yn ne ddwyrain Lloegr ers un deg wyth _______________ .  Mae’r heddlu wedi rhybuddio pobl i beidio â _______________ , dim ond os bydd angen.  Mae nifer o ysgolion wedi cau yn barod, yn bennaf yng _______________ Cymru, ac mae rhestr lawn o’r ysgolion hynny ar ein gwefan ni.  Dyw’r gwasanaeth trênau o Dde Cymru i _______________ ddim yn rhedeg, ac mae _______________ yr M25 wedi cau mewn mannau.  Does dim awyrennau’n hedfan i mewn nac allan o faes awyr Gatwick, ac mae llawer o hediadau allan o faes awyr Heathrow wedi cael eu canslo.   Yn ôl y _______________ dywydd,  gallai’r tywydd drwg bara hyd ddiwedd yr _______________ .  Felly, y cyngor ydy:  Arhoswch gartre!

Newyddion _______________ nesa, ac mae’r tywydd yn Awstralia’n achosi problemau mawr.   Mae’r tymheredd wedi codi i bedwar deg pum gradd selsiws yn Adelaide.  Ers pedwar diwrnod, mae’r _______________ wedi bod yn uchel iawn, ac mae dros gant o bobl wedi _______________ oherwydd y tywydd poeth.  Dywedodd un papur newydd yn Perth fod y dail wedi disgyn o’r _______________ oherwydd y gwres.  Ym Melbourne, torrodd un orsaf bŵer i lawr, a doedd dim _______________ mewn rhannau o’r ddinas.   Roedd pobl yn methu dod allan o lifftiau, trênau ac yn y blaen.  Yn ôl swyddfa dywydd Awstralia, gallai’r tywydd yma bara _______________ eto.  Dywedodd llefarydd ar ran Cyngor Natur Talaith Queensland eu bod nhw’n poeni am fywyd gwyllt yr ardal, gan fod nifer o _______________ wedi sychu.  Maen nhw’n ofni bod hyn yn _______________ o gynhesu byd eang.

